Врз основа на член 36 став 1 точка 1 од Законот за локална самоуправа („Сл.весник на РМ“ бр.5/02) и член 19 став 2 точка 1 од Статутот на Општина Берово („Службен гласник на Општина Берово“бр.13/02), Советот на општина Берово на седницата одржана на 22.06.2007 година, донесе
СТАТУТ

за измени и дополнување на Статутот на Општина Берово

Член 1


Во Статутот на Општина Берово („Службен гласник на Општина Берово“ бр.13/02) во член 3 став 2 се менува и гласи:

Подрачјето на општина Берово е утврдено со Законот за територијална организација на локалната самоуправа во Република Македонија („Сл.весник на РМ“бр.55/04) и ги опфаќа подрачјата на населените места: град Берово и селата Будинарци, Владимирово, Двориште, Мачево, Митрашинци, Ратево, Русиново и Смојмирово.
Член 2

Член 14 се брише.

Член 3

Во член 19 став 2 по точка 4 се додава нова точка 4-а која гласи:

            „Усвојува годишен и квартални извештаи:


По точка 29 се додава нова точка 29-а која гласи:


„Дава согласност на Статутите на јавните установи кои ги основала Општината“.

            По точка 36 се додава нова точка 36-а која гласи:


„Донесува одлука за формирање на единици за заштита и спасување, именува командант и штаб на единиците за заштита и спасување“.

Член 4


По член 40 се додаваат нови членови:
„Член 40-а


Подносителот не смее да трпи штетни последици поради поднесување на преставка, нити поради тоа може да биде повикан на одговорност.

Член 40-б


Постапувањето по преставките и предлозите опфаќа прибирање на податоци, известувања и мислења за околностите што се од значење за правилно отценување на преставката, како и преземање на потребни мерки за отстранување на повредата на правото на подносителот или повреда на јавните интереси.“
Член 5
По член 42 се додава нова глава :
„ IV A. Информирање на граѓаните и слободен пристап до информации од јавен каратер


а) Информирање на граѓаните

Член 42-a

Органите на општината, комисиите на Советот на Општината и јавните претпријатија и установи основано од општината, ги информираат граганите за одлуките и своите активности кои се од непосредно значење за животот и работата на граѓaните во општината и за други информации од јавен интерс.

Граѓаните на општината се информираат за:

· прописите кои ги донесува Советот на Општината;

· начинот и условите за остварување на нивните права;

· обврските на граѓаните кои произлегуваат од надллежноста на Општината;

· плановите, прописите и програмите кои се во подготовка, а се од значење за развојот на општината;

· услугите кои ги добиваат од јавните служби и општинската администрација и начинот на нивното добивање;

· приходите кои се остваруваат во општината и начинот на нивна распределба  и трошење;

· јавните набавки;
· избор и именувањето на директори и преставници во управните одбори на јавните претпријатија, установи и училишта;

· други информации кои произлегуваат од надлежноста на органите на општината и јавните претпријатија и установи во согласност со закон.

Член 42-б

Информирањето на граѓаните на општината се врши редовно, без надоместок преку:

· издавање на Службен гласник на општината;

· издавање и дистрибуција до граѓаните на месечни информативни билтени;

· објавување на публикации;

· информативни канцеларии водени од општинската администрација и јавните служби основани од општината;

· огласни табли (во просториите на органите на општината, месната самоуправа, јавните претпријатија и установи);
· веб сајт;

· јавни трибини;

· средства за јавно информирање и

· друг соодветен начин кој е најповолен за информирање на јавноста.

Член 42-в
Советот на Општината со посебна одлука може да утврди за одредени информации да се информира и на јазикот кој не е службен во општината, а го зборуваат дел од жителите на општината.

б) Слободен пристап до информации од јавен карактер
Член 42-г
Во општината се обезбедува правото за слободен пристап до информации од јавен карактер со кои располагаат органите на Општината (Советот и Градоначалникот), јавните претпријатија и установи основани од Оптината и правни и физички лица со доверени јавни овластувања од општината.

По исклучок, во случаи утврдени со Закон, правото на слободен пристап до некои информации со кои располагаат имателите на информации од став 1 на овој член, може да биде ограничен или да се обезбеди делумен пристап.

Член 42-д
За информациите со кои располагаат и до кои се обезбедува слободен пристап, имателите на информации востановуваат и водат листа на информации која се објавува на начин кој е достапен за барателите на информации.

За листата на информации и условите и начинот на слободен пристап до информациите, граѓаните на Општината се известуваат преку огласна табла или на друг погоден начин.

Имателите на информации се должни редовно, а најдоцна во рок од 3 месеци да ја ажурираат листата на информации од јавен карактер со која располагаат.

Листата на информации од јавен карактер за органите на Општината ја предлага Грдоначалникот, а ја донесува Советот на Општината.

Листата на информации од јавен карактер за јавните претпријатија и установи основани од Општината ја утврдува управниот одбор на предлог на директорот.

Член 42-ѓ
Постапката за остварување на правото за слободен пристап до информации се остварува во согласност со Закон.

Градоначалникот на Општината создава услови и презема мерки пропишани со Закон, за остварување правото на слободен пристап до информации од јавен карактер со кои располагаат Советот на Општината и Општинската администрација.

Директорот на јавното претпријатие и јавната установа основани од општината создава услови и превзема мерки пропишани со Закон за остварување на правото на слободен пристап до информациите од јавем карактер со кои располагаат, согласно со Статутот на претпријатиети и установата. 
Член 42-е
Слободен пристап до информациите од јавен карактер со кои располагаат имателите на информации имаат сите правни и физички лица (во натамошниот текст:барател на информацијата)

Слободен пристап до информациите се остварува во законски утврдениот рок: 

· со увид во документите со кои располага имателот на информацијата;

· со добивање препис, фотокопија или електронски запис од документите со кои располага имателот на информацијата.

Имателот на информацијата за посредување при остварување на правото на слободен пристап до информациите определува  службено лице.
Член 42-ж
Барателот на информацијата за извршениот увид или добиениот препис, фотокопија или електронски запис за информацијата, плаќа соодветен надоместок во висина на матерјалните трошоци, утврдени на начин утврден со закон.

Барателот на информацијата при поднесувањето на барањето се известува за плаќањето и висината на соодветниот надоместок.

Член 42-з
Имателот на информацијата ако не ја достави бараната информација, барателот има право на жалба до Комисијата за заштита на правото за слободен пристап до информациите од јавен карактер.

Член 42-ѕ
Советот на Општината усвојува Годишен извештај  за остварувањето на правото на слободен пристап до информациите во минатата година во општината.
Годишниот извештај за остварувањето на слободен пристап до информации го подготвува Градоначалникот на општината и го доставува до Советот најдоцна до 31 јануари во тековната година.

Извештајот од став 1 на овој член ги содржи и податоците за остварениот слободен пристап до информациите со кои располагаат и јавните служби кои ги формира Општината.
Член 6

Во член 44 се додава став 3 кој гласи:


Во отсуство на претседателот на Советот со седницата раководи член на Советот овластен од претседателот на Советот.

Член 7
Член 47 се брише.

Член 8
По член 48 се додава нов член 48-а кој гласи:
„Член 48-а

Свикувањето на седниците на Советот,денот,часот, местото на одржувањето утврдување на дневниот ред како и другите прашања во врска со работата на Советот, ќе се уредат со Деловникот за работа на Советот“.

Член 9
Во член 52 став 1 се додаваат нови алинеи 6,7,8 и 9 кои гласат:

„-Комисија за еднакви можности;
  -Комисија за јавни дејности;
  -Комисија за одбележување на празници и доделување на награди и признанија;

  -Верификациона комисија“

Во истиот член на крајот на став 2 точката се менува со запирка и се додаваат зборовите „освен Верификационата комисија која е составена од 3 член“.
Член 10
По член 58 се додаваат нови членови:
„Член 58-а

Комисијата за еднакви можности помеѓу жените и мажите врши промовирање и штитење на еднаквоста меѓу половите во уживањето на човековите права во сите општински нивоа, вградување на половата димензија во процесот на нормирањето и институционализирањето на општествените процеси и односи, елиминирање на секаков облик на дискриминација на жената, поголема застапеност на жената во локалната самоуправа. Комисијата активно соработува со женските невладини организации и здруженија кои делуваат на подрачјето на Општината.
Член 58-б

Комисијата за јавни дејности ги разгледува прашањата од значење за развој на здравствената заштита, образованието, социјалата и детската заштита , културата, науката, како и други прашања од други области од значење за интересите на граѓаните“
Член 58-в

Комисијата за одбележување на празници и доделување на награди и признанија донесува програма за одбележување на празници и манифестации, дава предлог за доделување на награди и признанија, врши и други работи од својата областпо пртедлог на Градоначалникот, членовите на Советот и по иницијатива на граѓаните.

Член 11
Во член 61 по алине 9 се доваат нови алинеи 10 и 11 кои гласат:

· избира дирктори на јавните служби кои ги основала општината, врз основа на јавен конкурс;

· избира и разрешува директори на основните, средните училишта и детски установи на предлог на Училишниот односно Управен одбор врз основа на јавен оглас .

Алинеа 10 станува 12.

Член 12
По член 69 се додаваат нови членови:

„Партиципативно тело од областа на урбанизмот

Член 69-а

Во општината се формира партоципативно тело од областа на урбанизмот (совет,одбор) заради пренесување на ставовите и мислењата на граѓаните и правните лица во процесот на урбанистичкото планирање, како и заради следењето на состојбите и давање на иницијативи, насоки и сугестии во процесот на планирање и изготвување на плански решенија за општината.

Партиципативното тело од областа на урбанизмот се состои од 7 члена.

Член 69-б

Одлука за формирање на партиципативно тело од областа на урбанизмот донесува Советот, на предлог на Комисијата за мандатни прашања, избор и именувања.
Членовите на Партиципативното тело од областа на урбанизмот се избираат:

· од редот на членовите на Советот, 2 члена;

· од редот на облиците на месната самоуправа, 1 член;

· од редот на здруженија на граѓани, 1 член;

· од редот на здруженија на стручни лица од областа на урбанизмот, 2 члена; и 

· од општинската администрација, 1 член.

Член 69-в

Партиципативното тело од областа на урбанизмот од редот на своите членови избира претседател, со мнозинство гласови од вкупниот број членови на Партиципативното тело со јавно гласање.

Член 69-г

Партиципативното тело од областа на урбанизмот работи на седници Седниците по правило се јавни.
Седниците ги свикува и со нив раководи претседателот на телото.

Партиципативното тело може да работи ако на седницата присуствуваат мнозинство од вкупниот број на членови и одлучува со мнозинство од вкупниот број на членови на телото.

На седниците можат да присуствуваат и учествуваат во работата Грдоначалникот на општината и претседателот на Советот, без право на одлучување.
Член 13
По член 82 се додава нов член 82-а кој гласи:

„Член 82-а

Стварите во сопственост на општината можат да се дадат на користење на други субјекти по пат на јавно наддавање, во согласност со закон“.
Член 14
По член 92 се додава нов член 92-а кој гласи:

„Член 92-а

Подрачјето за кое се основаат урбаните заедници се границите на урбаните единици утврдени со урбанистичкиот план на градот.
Подрачјето за кое се основаат месните заедници се границите на катастарските општини на населените места.
Член 15
Во член 98 став 3 се менува и гласи:

„Советот на облиците на месната самоуправа е составен од 3 (три) до 7 (седум) члена.

Член 16
Во член 99 се додава нов став 3 кој гласи:

„Ако Градоначалникот на Општината не донесе одлука од став 2 на овој член, Одлука за распишување на избори за членови на Советот се донесува на собир на граѓани.“
Член 17
Во членот 101 точката се заменува со запирка и се додаваат зборовите, „донесени од Советот на Општината“

Член 18
Членот 105 се менува и гласи:

Градоначалникот на Општината, со решение може да делегира вршење на определена работа од непосреден интерес и секојдневно значење за животот и работата на жителите, по претходна согласност на претседателот на Советот на обликот на месната самоуправа.
Средствата потребни за извршување на работите, од ставот 1 на овој член се утврдуваат во решението за делегирање на надлежноста.

Со решението се определува органот и начинот на вршење на надзор над извршувањето на работите од ставот 1 на овој член.

Член 19
Во член 106 став 2 се менува и гласи:
„Контрола над трошењето на средствата што ќе бидат пренесени за извршување на делегираните надлежности врши општинската администрација.

Член 20
Членот 113 се менува и гласи:

„Иницијатива за оцена на уставноста на законите и уставноста и законитоста на општите акти на Министерствата и другите органи на државната управа со кои се нарушува уставната положба и правата на општината утврдени со Уставот и законите, може да поднесе Советот, односно Градоначалникот на општината до Уставниот суд на Република Македонија“.

Член 21
По член 114 се додава нова глава:

„IX-a Извршување на обврските од областа на одбраната во воена состојба, заштита и спасување
Член 114-а

Во воена состојба, заштита и спасување органите на општината

· продолжуваат да ги извршуваат  работите утврдени со закон и

· Превземаат мерки за заштита и спасување на граѓаните и матерјалните добра на своето подрачје од воени разурнувања, природни непогоди и други несреќи и од последиците предизвикани од нив.
Член 114-б

 Советот на општина ги врши следните работи
· ги утврдува обврските на јавните претпријатија, установи и служби од локален карактер заради отстранување на последиците од настанатите природни непогоди или епидемии, епизотии и епфотии и други несреќи 

· Преземаат мерки за заштита и спасување на граѓани и матерјални добра на своето подрачје од воени реазурнувања 

· продолжуваат да ги вршат работите утврдени со закон, планирање и организирање на мерките за заштита за свои потреби

· формирање единици и штаб за заштита и спасување во согласност со закон и прописи засновани со закон

· обучување за одбрана, односно вклучување во активности за стекување на неопходни воено-стручни ик други знаења за учество од одбраната

· преземање мерки, активности и постапки за заштита и чување на тајноста на податоците, информациите и документите од областа на одбраната , во координација и соработка со Министерството за одбрана и други општини.
Член 114-в
Во остварувањето на заштита и спасувањето на подрачјето на општината, Градоначалникот  на Општината ги врши слединте работи:
· го предлага планот за заштита и спасување

· јаследи состојбата во врска со реализацијата на донесените одлуки од Советот на Оптината за спречување на настанување и отсранување на последиците од природни непогоди, епидемии, епизоотии, епифитотии и други несреќи

· одговорен е за подготвеноста на силите за заштита и спасување, нивни ангажирање

· ги следи акциите во расчистување на локалните патишта, улици и други инфраструктурни објекти во случај на природни непогоди

· врши и дриги активности предвидени со законот и статутот
Член 22
По член 117 (во главата Преодни и завршни одредби) се додаваат нови членови кои гласат:
„Член 117-а

Имателот на информации е должен во рок од 1 месец од денот на усвојувањето на Статутот да ја донесе и објави листата на информации со кои располагаат.

Член 117-б

Градоначалникот на Општината е должен од денот на усвојување на Статутот, согласно актот за организација на општинската администрација, да распореди државен службеник од администрацијата кој ќе ги извршува работите на посредување при остварувањето на правото на слободен пристап до информациите од јавен карактер.

Член 117-в

Во рок од 6 месеци од денот на влегување во сила на овој Статут општината ќе ги воведе во евиденција постојните облици на месна самоуправа основани во согласност со Статутот на Општината.
Член 23
Член 118 и 119 од Статутот се бришаат.
Член 24
Оваа Статутарна Одлука влегува во сила осмиот ден по објавувањето во „Службен гласник на Општина Берово“:

Бр. 07-701/1

                                                                        Совет на Општина Берово  
22.06.2007 год.                                                                                               Претседател,
Б е р о в о                                                                                              Лидија Догазанска с.р.
